
Standard Chartered, TH meterai perjanjian pembiayaan muxaz:

Standard Chartered lanjut
pembiayaan Tabung Haji

Perjanjian
RM352.5 juta
tampung kos
ubah suai
hartanah di UK

Oleh Mohd Zaky Zainuddin
zaky@bh.com.my

Standard Chartered Saadiq Bhd
memeterai perjanjian pelbagai
jangka panjang dengan Lembaga
Tabung Haji (TH) membabitkan
hartanah di luar negara serta
perniagaan pelancongan.

Anak syarikat Standard Char-
tered Bank Malaysia Bhd itu me-
lanjutkan kemudahan pembiaya-
an bertempoh dua tahun kepada
dua anak syarikat milik penuh
TH membabitkan jumlah kese-
Iuruhan RM352.5 juta.

Dalam satu kenyataan bersa-
ma, Standard Chartered Saadiq
berkata, pembiayaan patuh sya-
riah yang disalurkan itu bertu-
juan untuk membaik pulih dan
membiayai semula hartanah pe-
jabat TH di United Kingdom
(UK).

“Sebahagian daripada dana di-
salur kepada LTH Property
Holdings Ltd bagi membiayai se-
bahagian pengubahsuaian harta-
nah pejabatnya di London, semen-
tara baki diguna untuk pembia-
vaan semula hartanah kedua yang
dimiliki LTH Property Holdings 2
Lid di Surrey” katanya.

Di bawah terma pembiayaan,
TH memiliki kelonggaran menu-
kar cagaran pembiayaan dari-
pada tunai kepada sukuk, sekali
gus membolehkan ia mengopti-
mum sepenuhnya pelaburan su-
kuk sedia ada.

Bagi Standard Chartered Sa-
adiq pula, penyedia kewangan itu
diberi pilihan untuk melanjut-

TH, Hizamuddin Jamalluddin sambil disaksikan Pengarah Urusan dan Ketua Pegawai Eksekutif Stan
Chartered Malaysia, Abrar A Anwar (dua dari kiri) dan Nik Mohd Hasyudeen di Kuala Lumpur, baru-baru ini.

kan kemudahan pembiayaan un-
tuk tempoh setahun lagi.

“Ini adalah Perjanjian Pembia-
yaan Berstruktur Islam pertama
bagi Standard Chartered Saadiq
di Asia Tenggara,” katanya bank
berkenaan.

Perjanjian itu dimeterai di
Standard Chartered Bank Offsho-
re Labuan, sekali gus menjadi-
kannya sebagai urus niaga pa-
saran kewangan pertama bagien-
titi luar pesisin

Selain  perjanjian lanjutan
pembiayaan, Standard Chartered
Saadiq turut memeterai perjan-
jian dengan anak syarikat TH
membabitkan perniagaan pelan-
congan.

Kumpulan perbankan itu turut
memulakan Kempen Umrah 2019
dengan Tabung Haji Travel & Ser-
vices Sdn Bhd, bagi menawarkan
perkhidmatan perjalanan dan la-
watan lengkap kepada Muslim.

Kempen yang berlangsung se-

hingga 28 Februari 2020, disasar-
kan untuk menggalakkan pelang-
gan bank berkenaan menyimpan
dengan memberi ganjaran me-
nerusi pakej atau baucar perja-
lanan untuk melawat Makkah
dan Madinah.

Pengarah Urusan yang juga Ke-
tua Pegawai Eksekutif TH, Nik
Mohd Hasyudeen Yusoff, berkata
TH meneruskan usaha untuk me-
ninjau pelaburan strategik pada
peringkat domestik dan global.

Katanya, TH juga akan terus-
kan Kerjasama dengan Standard
Chartered Saadiq untuk memper-
kasa rangka Kerja pengurusan
risiko mata wang rentas sempa-
dan, selain meninjau inisiatif pe-
Inang pelaburan dalam alam se-
kitar, sosial dan tadbir urus.

“Kami berbangga kerana be-
kerjasama dengan rakan anta-
rabangsa yang kukuh di Stan-
dard Chartered Saadiq. Kami
akan memanfaatkan hubungan

dengan rakan perbankan asing
untuk meminimumkan kos ke-
wangan tidak berasaskan ringgit
untuk mengoptimum pulangan.

“TH juga meneroka untuk me-
lindung nilai pendedahan mata
wang sebagai sebahagian dari-
pada pengurusan risiko dalam
pelaburan asing dan operasi ha-
ji,” katanya.

Sementara itu, Ketua Pegawai
Eksekutif Standard Chartered
Saadiq Malaysia, Mohd Suhaimi
Abdul Hamid, berkata keputusan
TH bekerjasama dengan syarikat
perbankan berkenaan menterje-
mahkan keyakinan terhadap ke-
upayaan dan rangkaiannya un-
tuk menyokong inisiatif pelabu-
ran global dan operasi haji serta
umrah di Arab Saudi.

“Kami percaya ini akan mem-
buka peluang kerjasama lanjutan
dalam perkhidmatan kewangan
untuk pendeposit dan keperluan
korporat TH,” katanya.

